
Svar på spørsmål i utvalet sitt kvarter, om godkjenning av avkøyrsle til hyttefeltet Haugen i 
Eikedalen

I naturutvalsmøte 08.02.22 vart det under handsaming av sak om dispensasjon og byggjeløyve på 
GBNR 34/233, stilt spørsmål om avkøyrsla som denne hytta skal nytta seg av eigentleg er godkjent. 
Spørsmålet vart gjenteke under utvalet sitt kvartet 22.03.22.

Me har no undersøkt den eldre reguleringsplanen for dette hyttefeltet,  H4 Haugen i Eikedalen, 
vedteke av Utval for natur den 03.05.2001. 

Fylkesmannen i Hordaland stadfesta 17.07.2003 kommunen sitt vedtak av denne reguleringsplanen, 
då dei hadde handsama ei klage på vedtaket. Fylkesmannen sitt brev er vedlagt.

Me har tilskrive Vestland fylkeskommune for å høyra om det ligg føre godkjenning av denne 
avkøyrsla til fylkesveg 49 (tidlegare fylkesveg 7 og riksveg 7). Her er svara me har fått:

«Dersom hyttefeltet og avkøyrselen er regulert er jo vedtaket av planen «løyvet» til å anlegge 
avkøyrselen. Det har vore varierande praksis på om avkøyrslar har fått godkjenning når ferdig 
opparbeida, så det er ikkje sikkert at ei slik godkjenning eksisterer i så fall.»

«Vår godkjenning (i dette tilfellet Statens vegvesen) vil vere at ein stadfestar at avkøyrselen er bygd i 
samsvar ned løyvet/reguleringsplan. Til dømes at hjørneavrunding har rett storleik, at avkøyrsel har 
rett fall eller at sikta er god nok mm. 

Som sagt har det vore varierande praksis på om avkøyrslar har fått godkjenning. Det er tiltakshaver 
som er ansvarleg for å gi svv/vlfk beskjed om at den er ferdigstilla, så godkjenner me eventuelt om 
avkøyrsel er ok. Ved mange høve har tiltakshaver aldri gjeve oss beskjed om at avkøyrsel er 
ferdigstilla, og me har ikkje hatt eit system for å fange dette opp. Difor har avkøyrslane aldri blitt 
godkjende. Når avkøyrslar vert etablert i tråd med reguleringsplan har me lagt til grunn at 
kommunen, som planmyndigheit, sjekkar at avkøyrslen er bygd i samsvar med planen. Så desse 
avkøyrslene har aldri fått godkjenning av oss.»

Me laga deretter ei samanstilling av plankart, flyfoto og vegdata (vedlagt) som me sendte over til 
fylkeskommunen, saman med vår vurdering av avkøyrsla : «Etter vårt skjønn ser det ut til at avkøyrsla 
er bygd i tråd med reguleringsplanen frå 2001. Sjå vedlagde kartutsnitt som syner ulike 

samanstillingar av plankartet, otofoto og vegdata.» Som svar på dette har me fått følgjande utsegn 
frå fylkeskommunen:

«Det er litt vanskeleg å sjå på karta du sendte, men ja det verkar som at avkøyrselen er bygd i 
samsvar med reguleringsplanen. Eg kan ikkje sjå nokon grunn til at den ikkje skulle vere godkjent. 
Som eg skreiv tidlegare i eposttråden så har me (og Statens vegvesen) ikkje hatt noko praksis på å 
godkjenne avkøyrslar og kryss som er bygd i medhald av reguleringsplan.»

Oppsummert har me ikkje funne noko som tyder på at avkøyrsla til Haugen ikkje er godkjent.

Vedlegg:
Stadfesting frå fylkesmannen i Hordaland 
Kart og flyfoto - Avkøyring til reguleringsplan Haugen 2001 


